
MASOFAVIY O‘QITISH 
KOMPЕTЕNSIYASI UCHUN 
SHART-SHAROITLARNING 
SAMARADORLIGINI 
TЕKSHIRISH BO‘YICHA 
EKSPЕRIMЕNTAL ISH
Musamedova Kamola Abdulxaqovna
Toshkent davlat transport universiteti
“Radioelektron qurilmalar va tizimlar” kafedrasi erkin tadqiqotchisi

Xalikov Abdulxaq Abdulxairovich
Texnika fanlari doktori, Toshkent davlat transport universiteti
“Radioelektron qurilmalar va tizimlar” kafedrasi professori

Annotatsiya: Ushbu ilmiy maqolada temir yo‘l transporti personallari malakasini oshirish uchun temir yo‘l transporti ichki 
aloqa tarmoqlarida masofaviy ta’limni tashkil etish modeli ishlab chiqilgan bo‘lib, unda o‘qitish kompetensiyasi uchun 
shart-sharoitlarning samaradorligini tekshirish bo‘yicha eksperimental ish, tuzilmaviy blok va uning tahlili keltirilgan.

Kalit so‘zlar: masofaviy ta’lim, elektron modul, temir yo‘l, aloqa tarmog‘i, kompetensiya, samaradorlik, me’yoriy-huquqiy 
hujjatlar.
Abstract: This scientific article develops a model for organizing distance learning in the internal communication networks 
of railway transport to improve the qualifications of railway personnel, presenting a developed structural block diagram, 
experimental work on the effectiveness of conditions for teaching competencies, and its analysis.

Key words: distance learning, electronic module, railway, communication network, competence, efficiency, regulatory 
documents.
Аннотация: В данной научной статье разработана модель организации дистанционного обучения во внутренних 
коммуникационных сетях железнодорожного транспорта для повышения квалификации железнодорожного пер-
сонала, в которой представлена разработанная структурная блок-схема, экспериментальная работа по эффек-
тивности условий обучения компетенциям и её анализ.

Ключевые слова: дистанционное обучение, электронный модуль, железная дорога, сеть связи, компетентность, 
эффективность, нормативные документы.

KIRISH
O‘zbekiston Respublikasi Prezidentining 2017 yil 7 fevraldagi PF-4947-son1 “O‘zbekiston Respublikasini 

yanada rivojlantirish bo‘yicha Harakatlar strategiyasi to‘g‘risida”gi Farmoni. 2020 yil 23 sentyabrda qabul 
qilingan “Ta’lim to‘g‘risida”gi Qonunda ta’lim jarayonini zamonaviylashtirish, raqamli texnologiyalarni joriy 
etish va masofaviy ta’lim shakllarini rivojlantirishga oid qoidalar mustahkamlangan. Shuningdek, O‘zbekiston 
Respublikasining 2020 yil 5 oktyabrdagi “Raqamli O‘zbekiston-2030” strategiyasini tasdiqlash va uni samarali 
amalga oshirish chora-tadbirlari to‘g‘risida”gi Farmonida2 axborot texnologiyalari sohasida masofaviy, onlayn 
va virtual o‘qitish texnologiyalarini joriy etish va rivojlantirish, onlayn kurslar uchun platformalar ishlab chiqish 
kabi muhim chora-tadbirlar belgilandi [1,2].

MAVZUGA OID ADABIYOTLAR SHARHI
Ma’lumki, oliy ta’limning butun tarixi davomida – tashkil topganidan to hozirgi kungacha – ta’limning yetakchi 

tashkiliy shakli ma’ruza bo‘lib kelgan. Ma’ruzani o‘quv faoliyatida tashkil etishda masofaviy ta’lim tizimini joriy 
etish orqali unda asinxron va sinxron ma’ruza turlarini, ya’ni onlayn muloqot, videoma’ruza, auditoriyadan turib 

1	 https://lex.uz/uz/docs/3107036 
2	 https://lex.uz/docs/5030957 

masofaviy ta’limni tashkil etish, oflayn videoma’ruza (ma’ruza yozuvlari) orqali ta’limni amalga oshirish hamda 
nazorat turlarini tashkil etish usullari qo‘llaniladi, pirovard natijada esa ushbu jarayonlar professional kompeten-
siyani shakllantirish bilan yakunlanishi 1-rasmda keltirilgan.

1-rasm: O‘quv faoliyati va ma’ruzalarni tashkil etish

Ma’ruza mashg‘uloti talabaning ma’lum bir mavzuga birinchi kirishini bildiradi va ilmiy bilimlarga asos 
soladigan faoliyatdir. Ma’ruza Qadimgi Yunonistonda paydo bo‘lgan bo‘lib, keyinchalik qadimgi Rimda va O‘rta 
asrlarda rivojlangan [3-6].

Ma’ruzalar materialning mazmuni va xususiyatiga qarab tuzilishi jihatidan farq qilishi mumkin, biroq ular 
umumiy tizimli, rejaga asoslangan va qat’iy rioya qilinishi kerak bo‘lgan materiallardan iborat bo‘ladi. Ma’ruza 
odatda oldingi ma’ruzani yangi material bilan bog‘lash maqsadida uni qisqacha takrorlash bilan boshlanadi va 
xulosa bilan yakunlanadi.

Ma’ruzaning asosiy maqsadi – o‘rganishning nazariy asoslarini ta’minlash, o‘quv faoliyatiga hamda 
muayyan o‘quv faniga qiziqishni rivojlantirish, talabalarning kurs bo‘yicha mustaqil ishlashi uchun ko‘rsatmalarni 
shakllantirishdir. O‘qituvchining ma’ruza o‘qishdagi faoliyati yuqori samaradorlikka tinglovchilar psixologiyasini, 
talabalarning idrok etish, e’tibor, fikrlash va emotsional jarayonlarini hisobga olgandagina erishadi. Real vaqt 
rejimida ma’ruzalarni o‘tkazish uchun o‘quv faoliyatini tashkil qilish masalalari batafsil 1-rasmda ko‘rib chiqilgan.

TADQIQOT METODOLOGIYASI
Ko‘pgina ta’lim standartlarida o‘quv ma’ruzasi ko‘rgazmali qurollar va eksperimentlar namoyishidan foyda-

langan holda aniq ilmiy yoki ilmiy-uslubiy masalani mantiqiy jihatdan to‘liq hamda ilmiy asoslangan taqdimot 
sifatida belgilanadi. 2-rasmda ta’lim jarayonida ma’ruza taqdimoti vositalarining evolyutsiyasi ko‘rsatilgan

2-rasm: Ma’ruzaning evolyutsiyasi:
BM – bosma materiallar, EMF – elektron matnli fayllar, EO‘M – elektron o‘quv materiallari, AVM – audio va video mate-
riallar, MM – multimedia ma’ruzalari, Mas.M – masofaviy ma’ruzalar, BT – bulutli texnologiyalar.

Amaliy ish fanni chuqur o‘rganishga mo‘ljallangan bo‘lib, bunda nazariy materialni tushunish, o‘z nuqtayi 
nazarini ishonchli shakllantirish qobiliyatini rivojlantirish hamda kasbiy ko‘nikmalarni egallashni o‘z ichiga oladi. 
Masofaviy ta’lim tizimida talabalarning amaliy ishlarini qanday tashkil etish masalalari 3-rasmda batafsil ko‘rib 
chiqiladi.

3-rasm: Amaliy ishlarda qo‘llaniladigan dasturiy vositalarning evolyutsiyasi:
EXMDT – elektron kompyuterlar uchun dasturiy ta’minot, AD – amaliy dasturlar, MDT – maxsus dasturiy ta’minot, VR 
– veb-resurslar, MAM – masofaviy amaliy mashg‘ulotlar, XFBT – hamkorlikdagi faoliyat uchun bulutli texnologiyalar.

3-rasmda talabalarni bilim talab qiladigan ta’lim muhitida tayyorlashda amaliy ishlarda qo‘llaniladigan 
dasturiy vositalarning evolyutsiyasi ko‘rsatilgan. Laboratoriya mashg‘ulotlari tinglovchi-talabalarga ma’ru-
zalarda olgan nazariy bilimlarini mustahkamlash imkonini beradi. Masofaviy ta’limda o‘quv faoliyatining tashkiliy 
shakli sifatida laboratoriya mashg‘uloti bo‘yicha maslahat berishda o‘qituvchining rolini kuchaytirish nazarda 
tutiladi hamda talabalarning o‘quv va kognitiv faoliyatini nazorat qilish, shuningdek, talabalarning o‘quv-uslubiy 
materiallar, ayniqsa simulyatorlar bilan mustaqil ishlash faoliyatini oshirishga qaratilgan.

4-rasm: Laboratoriya ishlarining evolyutsiyasi:
LJ – laboratoriya jihozlari, ED – emulyator dasturlari, VL – virtual laboratoriyalar, ML – masofaviy laboratoriyalar.

Laboratoriya ishlari turli mutaxassisliklar va o‘quv fanlari uchun o‘ziga xos xususiyatlarga ega, shuning 
uchun har bir mutaxassislik va fan uchun maxsus tavsiyalar ishlab chiqilishi kerak. Laboratoriya ishlarining 
evolyutsiyasini amalga oshirish uchun material va dasturiy ta’minot taqdimotining evolyutsiya bosqichlari 
birlashtiriladi (4-rasm).

Seminar mashg‘uloti. O‘quv faoliyatining asosiy tashkiliy shakllaridan biri seminar mashg‘ulotlari bo‘lib, 
o‘quv va ilmiy materialni o‘rganishga tadqiqotga asoslangan yondashuvni rivojlantiradi. Seminarlarning asosiy 
maqsadi kursning eng murakkab nazariy masalalarini muhokama qilish va ularni uslubiy jihatdan ishlab chi
qishdir. Onlayn seminarlarning samaradorligi ularni amalga oshirish shartlari va texnologiyalari bilan belgilanadi, 
ular an’anaviy auditoriya seminarlariga nisbatan biroz murakkabroqdir. Onlayn seminarning asosiy bosqichi 
talabalar va o‘qituvchi o‘rtasida onlayn tarzda tashkil etilgan bevosita muloqotni o‘z ichiga oladi. 5-rasmda 
tinglovchi-talabalarni tayyorlash uchun seminar o‘tkazish usullarining evolyutsiyasi ko‘rsatilgan.

5-rasm: Seminarlar o‘tkazish vositalarining evolyutsiyasi:
SS – sinf seminarlari, XAVof – oflayn xabar almashish vositalari (pochta, forumlar), XAVon – onlayn xabar almashish 
vositalari (chat, IQ), IT – ijtimoiy tarmoqlar, MVS – masofaviy video seminarlar.

Maslahat (konsultatsiya). Tinglovchi-talabalarning mustaqil ishlarini ko‘paytirishni o‘z ichiga olgan 
masofaviy ta’limda professor-o‘qituvchilarning doimiy yordamiga ehtiyoj ortadi. Masofaviy ta’lim jarayonida 
quyidagilar tashkil etilishi mumkin:

•	 kurs o‘qituvchisi tomonidan elektron pochta, forum yoki shaxsiy xabarlar orqali o‘tkaziladigan oflayn mas
lahatlar;

•	 kurs o‘qituvchisi tomonidan real vaqt rejimida videokonferensiya, audio aloqa va chat orqali onlayn masla-
hatlashuvlar. Bilim sifatini nazorat qilish.

Masofaviy ta’limda o‘quv jarayoni talabalarning masofaviy ta’lim kurslarini nazorat qilish va mustaqil 
o‘rganishiga asoslanadi. Har qanday jarayonni boshqarish uning sifatini nazorat qilishni o‘z ichiga oladi, bu 
ta’lim jarayonining muvaffaqiyatli o‘tishi uchun zarurdir. Masofaviy ta’lim texnologiyalaridan foydalangan holda 
o‘qitishda ta’lim sifatini ta’minlash masalalari ta’lim tizimini rivojlantirishning hozirgi bosqichida dolzarbdir  [7,8]. 
6-rasmda tinglovchi-talabalar bilimi sifatini nazorat qilish vositalarining evolyutsiyasi ko‘rsatilgan.

6-rasm: Talabalar bilimi sifatini nazorat qilish vositalarining evolyutsiyasi:
OS – og‘zaki so‘rov, T – test, Ixt.TT – ixtisoslashtirilgan test tizimi, IAT – interaktiv test, IMon.T – ixtisoslashtirilgan 
monitoring tizimi.

Mustaqil ish. Talabalarning mustaqil ishi o‘qituvchining bevosita ishtirokisiz, biroq uning ko‘rsatmalariga 
muvofiq holda amalga oshiriladi; bu maqsad uchun maxsus ajratilgan vaqtda tinglovchi-talabalar o‘z kuchini 
ishga solib, aqliy yoki jismoniy harakatlar natijasini u yoki bu shaklda ifodalaydi hamda topshiriqda qo‘yilgan 
maqsadga erishishga ongli ravishda intiladi.

P.I. Pidkasistiy ta’kidlashicha, to‘g‘ri tuzilgan o‘quv jarayoni talabalarning barcha darajadagi faolligini talab 
qiladi. Ishtirok etishning yuqori darajasi ta’lim va rivojlanish maqsadlarida tashkil etilgan mustaqil ishlar orqali 
ta’minlanadi. Masofaviy ta’lim tizimida talabalarning mustaqil ishlari hajmining kengayishi talaba faoliyat olib 
borayotgan axborot maydonining kengayishi bilan bog‘liq. Axborot texnologiyalari mustaqil ish uchun asos 
sifatida nafaqat o‘quv yoki ilmiy-tadqiqot xarakteridagi bosma materiallardan, balki elektron nashrlar va internet 
resurslaridan – elektron ma’lumotlar bazalari, kutubxonalar kataloglari va kolleksiyalari, arxivlar va boshqa-
lardan ham foydalanish imkonini beradi.

Ta’lim bo‘yicha maslahatchi zarur resurslarni taqdim etadi, materiallarni tanlash va tashkil etishda yordam 
beradi, ta’lim va tadqiqot faoliyati uchun ijobiy motivatsiyani kuchaytiradi. Maslahatchining ishi, ayniqsa, ta’lim 
faoliyatining dastlabki bosqichlarida muhim ahamiyatga ega. U muammoni hal qilish strategiyasini ishlab 
chiqadi va uni talabalarga taqdim etadi, o‘qituvchi bilan mustaqil ishni muvofiqlashtiradi, ijobiy o‘quv natijasiga 
erishishga ko‘maklashadi hamda talabalarning kasbiy o‘sishini qo‘llab-quvvatlaydi.

Global ilmiy hamjamiyat bilan hamkorlik temir yo‘l transporti ishchi va boshqaruv xodimlarining malakasini 
innovatsion usulda, masofadan turib oshirishda masofaviy ta’limning zarur elementi hisoblanadi. Temir yo‘l 
transporti ishchi va boshqaruv xodimlari yangi amaliy ko‘nikmalar hamda intellektual salohiyatni egallashga 
muhtoj. Ilmiy jamoalar bilan aloqa MDH va xorijdagi yetakchi mutaxassislardan yangi bilimlarni o‘zlashtirish 
imkonini beruvchi ishlab chiqilgan videokonferens-aloqa texnologiyalari orqali osonlashtiriladi. Global ilmiy 
hamjamiyat bilan aloqa odatda akademik guruh rahbari tomonidan amalga oshiriladi.

TAHLIL VA NATIJALAR
Tadqiqot natijalari shuni ko‘rsatadiki, pedagogik shartlarning samaradorligini tekshirish uchun o‘tkazilgan 

tajriba-sinov natijalariga ko‘ra, tadqiqotning birinchi bosqichidagi asosiy maqsad biz aniqlagan mezon va 
ko‘rsatkichlarga muvofiq tinglovchilarning kasbiy ahamiyatga ega bo‘lgan vakolatlarining boshlang‘ich dara-
jasini aniqlashdan iborat edi.

Aniqlash tajribasida O‘zTY AJ aloqa sohasidagi malaka oshirish markazi tinglovchilaridan 25 nafar ishtirok 
etdi. Samaradorlikni baholash ishlab chiqilgan anketa va yopiq testdan foydalangan holda tinglovchilar so‘rovi 
asosida o‘tkazildi. Tajribaning aniqlash bosqichi natijalarini tahlil qilish jarayonida tinglovchilarning kasbiy 
ahamiyatga ega bo‘lgan vakolatlarining boshlang‘ich darajasi diagnostik o‘rganildi va respondentlarning 
ko‘pchiligi o‘rtacha yoki past darajadagi professional ahamiyatga ega ekani haqida xulosaga kelish imkonini 
berdi. Tinglovchilarning kasbiy vakolatlarini shakllantirishga ta’sir ko‘rsatishi mumkin bo‘lgan bir guruh omillarni 
tahlil qilish asosida baholash mezonlari tanlandi. Aniqlangan tinglovchilarning kasbiy kompetensiyasini shakl
lantirish omillari va ko‘rsatkichlari guruhlari (motivatsion, kognitiv, operativ, hissiy-irodaviy, axloqiy-refleksiv) 
o‘zaro chambarchas bog‘liq bo‘lib, bir-biri bilan uzviy aloqada tinglovchilarning yaxlit shaxsini turli sifat xususi-
yatlari orqali aks ettiradi. Ishlab chiqilgan model va masofaviy ta’lim texnologiyalari asosida tadqiqot maqsadiga 
erishish uchun o‘tkazilgan tajriba-sinov ishlari davomida professional kompetensiyalarni o‘z-o‘zini baholash 
vositasi sifatida anketalardan foydalanildi.

Treningdan so‘ng tinglovchilarga an’anaviy va masofaviy ta’lim jarayonida kasbiy kompetensiyalarning 
tegishli tarkibiy qismlaridagi o‘zgarish yo‘nalishini aniqlash maqsadida anketalar va testlar taqdim etildi. Test 
25 ta yopiq savol hamda kasbiy bilim va ko‘nikmalarni qo‘llashga tayyorlik darajasini tekshirishga mo‘ljallangan 
vaziyatli topshiriqlardan iborat edi. Nazorat va eksperimental guruhlardagi ish natijalarini taqqoslash shuni 
ko‘rsatdiki, tayyorgarlikning operativ komponenti (bilim, ko‘nikma, qobiliyat) taxminan bir xil darajada shakl-
lanadi. An’anaviy tarzda tahsil olayotgan tinglovchilar o‘rtasida fanni o‘zlashtirish jarayoni biroz sekin kechishi 
kuzatildi.

Tayyorlikning kognitiv va hissiy-irodaviy komponentlarini aniqlash uchun fan o‘rganilgandan so‘ng 
tinglovchilarga o‘z-o‘zini baholash so‘rovnomasi taklif etildi. So‘rovnomada quyidagi ko‘rsatma berildi: kelti-
rilgan fazilatlarni mashg‘ulotdan oldin va keyin qay darajada ifodalanganligini quyidagi shkaladan foydalanib 
baholang:

•	 0 – sifat menga xos emas;

•	 1 – sifat o‘rtacha darajada ifodalangan;

•	 2 – sifat kuchli ifodalangan.

7-rasm: Kasbiy faoliyatga tayyorgarlikning kognitiv va hissiy-irodaviy komponentlarini o‘z-o‘zini baholash

Natijalar umumlashtirildi. Standart ball 25 ball edi. Tajriba guruhidagi talabalar o‘rtacha 14 ball, nazorat 
guruhidagilar esa 11 ball oldi. Agar tinglovchilarni shartli ravishda uchta darajaga ajratsak – past, o‘rta va yuqori 
(shakllangan mos komponent darajasiga qarab), shuni ta’kidlash mumkinki, masofaviy ta’lim oluvchilar “yuqori” 
va “o‘rta” guruhlarda yuqori ballga ega. An’anaviy tarzda o‘qiyotgan tinglovchilar asosan “past” guruhga kirdi 
(7-rasm). Masofaviy ta’lim texnologiyalaridan foydalangan holda kasbiy faoliyat uchun motivatsiya darajasini 
aniqlaydigan so‘rovnomalar. Iltimos, so‘rovnomada keltirilgan fazilatlarni mashg‘ulotdan oldin va keyin qay 
darajada ifodalaganligingizni quyidagi shkaladan foydalanib ko‘rsating:

•	 0 – sifat menga xos emas;

•	 1 – sifat o‘rtacha darajada ifodalangan;

•	 2 – sifat kuchli ifodalangan.

Natijalar umumlashtirildi. Standart ball 25 ball edi. Tajriba guruhidagi talabalar o‘rtacha 14 ball, nazorat 
guruhidagilar esa 11 ball oldi.

Motivatsiyani baholash quyidagi shkala bo‘yicha o‘tkazildi:

•	 ikki ball – ma’lumot darajasi, axborot-kommunikatsiya texnologiyalaridan foydalangan holda professional 
faoliyatni samarali bajarish zarurati va zamonaviy axborot-kommunikatsiya texnologiyalari hamda vosita-
laridan foydalanishga aniq qiziqish bildirish;

•	 bir ball – motivatsiyaning yetarli darajasini tavsiflaydi, axborot-kommunikatsiya texnologiyalaridan foydal-
anish zarurati mavjud;

•	 nol ball – tinglovchilar axborot-kommunikatsiya texnologiyalaridan foydalanishda o‘z ehtiyojlarini aniqlashda 
qiynaladi, bu motivatsiyaning yetarli emasligini ko‘rsatadi.

Tajriba boshlanishidan oldin an’anaviy usullardan foydalangan holda o‘qitiladigan tinglovchilarda motivat-
sion komponent yuqori bo‘ladi, deb taxmin qilingan.

8-rasm: Tayyorlikning motivatsion komponentini o‘z-o‘zini baholash kasbiy faoliyat

Ushbu komponentning shakllanishiga o‘qituvchining shaxsiyati – uning nutqi, muloqot uslubi va u foydala
nadigan noverbal aloqa vositalari katta ta’sir ko‘rsatadi. Biroq natijalar masofaviy ta’lim texnologiyalaridan foyda-
langan holda eksperimental guruhlar talabalari orasida ushbu komponentning yuqori darajada o‘z-o‘zini baho-
lashini ko‘rsatdi (mos ravishda 11 va 14 ball).Natijalarni kognitiv komponentga o‘xshash tarzda uchta guruhga 
bo‘lib, motivatsion komponent an’anaviy tarzda o‘qiyotgan talabalarning past va o‘rta darajalarida ko‘proq 
rivojlanganligini aniqladik (past: an’anaviy tarzda 29,0 %, masofadan turib 23,6 %; o‘rtacha: an’anaviy tarzda 
45,0 %, masofadan turib 43,9 %). Katta farq yuqori darajada (32,5 % masofadan turib va 26,0 % an’anaviy) 
kuzatiladi (8-rasm). Bu o‘qituvchi va talabalar o‘rtasidagi tashkiliy munosabatlar, ularning shaxsiy xususiyatlari 
hamda maxsus kursning o‘ziga xos jihatlari bilan bog‘liq bo‘lishi mumkin. Bu, ehtimol, masofadan turib o‘qigan 
talabalarning o‘z bilimlarini yuqori darajada baholashlari bilan bog‘liq. Bundan tashqari, motivatsiyani shakllanti-
rishga qiziqarli taqdimotlar (qiziqarli misollar, eksperimentlar, paradoksal faktlar), o‘qituvchi nutqining emotsion-
alligi, o‘quv o‘yinlari, vaziyatlar, bahslar va munozaralar yordam beradi. Bu yerda bilimlarning barcha turlarini 
egallash va ularni yangi sharoitlarda qo‘llash, o‘quv faoliyatini mustaqil yakunlash va o‘z-o‘zini nazorat qilish, 
shuningdek o‘quv faoliyatining bir bosqichidan ikkinchisiga mustaqil o‘tishni ta’minlaydigan o‘quv malakalar-
ining barcha jihatlarini mustahkamlash alohida ahamiyatga ega.

Tayyorlikning motivatsion komponenti o‘z-o‘zini baholashni o‘rganish uchun ichki motivatsiyani kuchay-
tiradi. Masofaviy ta’lim texnologiyalaridan foydalangan holda kasbiy faoliyatda axloqiy-reflektiv komponentni 
ifodalash darajasini baholovchi so‘rovnoma tuzilgan. Iltimos, so‘rovnomada keltirilgan fazilatlarni mashg‘ulotdan 
oldin va keyin qay darajada ifodalaganligingizni quyidagi shkaladan foydalanib ko‘rsating:

•	 0 – sifat menga xos emas;

•	 1 – sifat o‘rtacha darajada ifodalangan;

•	 2 – sifat kuchli ifodalangan.

Natijalar umumlashtirildi. Reyting 25 ball edi. Eksperimental guruh tinglovchilari o‘rtacha 13 ball olgan 
bo‘lsa, nazorat guruhidagilar o‘rtacha 12 ball olgan. Agar o‘quvchilarni uch darajaga ajratsak – past, o‘rta va 
yuqori (shakllangan mos komponent darajasiga ko‘ra), masofaviy tinglovchilarning “yuqori” va “o‘rta” guruhlarda 
yuqori ko‘rsatkichlarga ega ekanligini ta’kidlash mumkin. An’anaviy tarzda o‘qiyotgan tinglovchilar asosan “past” 
va “o‘rta” guruhlarda bo‘lgan. Bu natijalar mutaxassislik fanlari tinglovchilarining ham ta’limga, ham kasbiy 
aloqaga bo‘lgan ehtiyojni his qilishlari bilan bevosita bog‘liq.

XULOSA VA TAKLIFLAR
Ishlab chiqilgan masofaviy o‘qitish kompetensiyasi uchun shart-sharoitlarning samaradorligini tekshirish 

bo‘yicha eksperimental ish masofaviy ta’lim elektron modul platformasi orqali temir yo‘l transporti ishchi va 
boshqaruv xodimlarining malakasini innovatsion usulda masofadan turib oshirish, jumladan temir yo‘l sohasiga 
doir yangi ilmiy-uslubiy nashrlar bilan tanishib borish, olingan ta’lim natijalarini elektron shaklda saqlash va 
ularni takrorlash, shuningdek vaqt-vaqti bilan bilim va ko‘nikmalarni oshirib borish imkoniyatini yaratadi.

рўйхатдан ўтказилган.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

